
«Կենսաթոշակների վճարման կարգը հաստատելու և Հայաստանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի անհրաժեշտության վերաբերյալ
1. Իրավական ակտի անհրաժեշտությունը (նպատակը)

Իրավական ակտի անհրաժեշտությունը պայմանավորված է կենսաթոշակային բարեփոխումներով և «Պետական կենսաթոշակների մասին»  ՀՀ օրենքում կատարված փոփոխություններով:

1.1. Կարգավորման հարաբերությունների ներկա վիճակը և առկա խնդիրները
Համաձայն ՀՀ կառավարության 2008 թվականի նոյեմբերի 13-ի թիվ 1487-Ն որոշմամբ հաստատված կենսաթոշակային բարեփոխումների ծրագրի` նախատեսվում է անցում կատարել կենսաթոշակների վճարման անկանխիկ եղանակի, որի շրջանակներում 2010թ. հոկտեմբերի 5-ին ՀՀ ԱԺ-ն ընդունել է «Պետական կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքը:

Վերոնշյալ օրենքը նախատեսում է, որ կենսաթոշակը անկանխիկ եղանակով վճարելու հետ կապված հարաբերությունները կարգավորվում են լիազոր մարմնի և բանկի միջև կնքված` կենսաթոշակների վճարման ծառայությունների մատուցման պայմանագրով, որի օրինակելի ձևը հաստատում է Հայաստանի Հանրապետության կառավարությունը: 

Կենսաթոշակների վճարման գործող կարգը չի ապահովում կենսաթոշակները անկանխիկ եղանակով վճարելը:

Միաժամանակ, Հայաստանի Հանրապետության կառավարության 2007 թվականի դեկտեմբերի 27-ի N 1531-Ն որոշմամբ հաստատվել է Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության (այսուհետ` Ծառայություն) կանոնադրությունն ու աշխատակազմի կառուցվածքը:

Համաձայն կանոնադրության N 1 հավելվածի 7-րդ կետի 3-րդ և 4-րդ ենթակետերի` Ծառայության գործառույթների շարքում սահմանված է նաև կենuաթոշակների, ապահովագրական նպաuտների, հատուցումների, պատվովճարի, դրամական oգնության վճարումը:

Իսկ որոշման N 2 հավելվածի համաձայն` <<Վճարումների ծառայությունը>> Ծառայության աշխատակազմի տարածքային uտորաբաժանում է, որն իրականացնում է ապահովագրական նպաuտների, հատուցումների, պատվովճարի, դրամական oգնության վճարում:

1.2. Առկա խնդրի առաջարկվող լուծումը
Հաշվի առնելով վերը նշվածը, նախատեսվում է հնարավորություն տալ կենսաթոշակառուին կենuաթոշակը ստանալ կանխիկ կամ անկանխիկ եղանակով` իր ընտրած բանկի (վճարահաշվարկային կազմակերպության միջոցով):

2. Կարգավորման առարկան

Ներկայացվող նախագծով առաջարկվում է.

1) հաստատել կենսաթոշակների վճարման կարգը,

2) սահմանել լիազոր մարմնի և բանկի (վճարահաշվարկային կազմակերպության) միջև կնքվող պայմանագրերի օրինակելի ձևերը,

3)  սահմանել, որ Ծառայությունը կենuաթոշակների, ապահովագրական նպաuտների, հատուցումների, պատվովճարի, դրամական oգնության վճարումն իրականացնում է վճարման ծառայություններ մատուցող կազմակերպությունների միջոցով,

4) լուծարել Ծառայության` <<Վճարումների ծառայություն>> տարածքային ստորաբաժանումը:

3. Իրավական ակտի կիրառման դեպքում ակնկալվող արդյունքը
Իրավական ակտի կիրառման արդյունքում նախատեսվում է մրցակցային դաշտ ապահովելու միջոցով բարելավել կենսաթոշակառուներին մատուցվող ծառայությունների որակը, ինչպես նաև` նվազեցնել կենսաթոշակների վճարմանն ուղղված ՀՀ պետական բյուջեի ծախսերը:

Միաժամանակ, նախագծի ընդունումը կապահովվի կենսաթոշակային բարեփոխումների ծրագրի դրույթի իրականացումը:

«Կենսաթոշակների վճարման կարգը հաստատելու և Հայաստանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագիծն ընդունելու կապակցությամբ Հայաստանի Հանրապետության պետական բյուջեում ծախսերի ծախսերի և եկամուտների էական ավելացման կամ նվազեցման բացակայության մասին

«Կենսաթոշակների վճարման կարգը հաստատելու և Հայաստանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծն ընդունելու դեպքում Հայաստանի Հանրապետության 2010 թվականի պետական բյուջեում ծախսերի և եկամուտների էական ավելացում կամ նվազեցում չի սպասվում:

Որոշման ընդունումը կբերի Հայաստանի Հանրապետության 2011 թվականի պետական բյուջեի` կենսաթոշակների վճարմանն ուղղված ծախսերի նվազեցման, որի վերաբերյալ նախնական մոտավոր ֆինանսական գնահատականը տրվում է կից տեղեկանքով:

Միաժամանակ, որոշման կիրարկումն ապահովելու համար անհրաժեշտ է միջոցներ հատկացնել ՀՀ բանկերի (վճարահաշվարկային կազմակերպությունների) և ՀՀ աշխատանքի և սոցիալական հարցերի նախարարության սոցիալական ապահովության պետական ծառայության միջև էլեկտրոնային կապ հաստատելու համար:

«Կենսաթոշակների վճարման կարգը հաստատելու և Հայաստանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

«Կենսաթոշակների վճարման կարգը հաստատելու և Հայաստանի Հանրապետության կառավարության 2007 թվականի դեկտեմբերի 27-ի թիվ 1531-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

